
оид) характерга эга; мос равишда, синонимлар паронимик бирликларга қараганда контекстда бир-
бирини алмаштиришнинг анча катта имкониятлари билан характерланади. 

Кейинги тадқиқотлар паронимиянинг тил умумий тизимидаги ўрни ва мавқеини аниқлашга 
қаратилади, чунки паронимияни ажратишнинг аниқ мезонларини белгилаш, кейин эса ушбу ме-
зонлар асосида паронимия ва у билан яқин бўлган омонимия, полисемия ҳамда парономазия ҳоди-
салари ўртасидаги ўзаро муносабатлар ва боғлиқликлари ҳақида маълумотлар тўплаш ва уларни  
тадқиқ қилиш мақсадга мувофиқ бўлар эди.  

 
Жўраева Мақсуда Муҳаммадовна (БухДУ Таржимашунослик ва лингводидактика 

кафедраси ўқитувчиси) 
ЁЗМА МАТБУОТ ДИСКУРСИНИНГ ФУНКЦИОНАЛ ХУСУСИЯТЛАРИ 

 
Аннотация.  Мақолада оммавий ахборот воситаларининг матбуот тури, Францияда  ёзма 

ахборотнинг келиб чиқиш тарихи, француз газеталарининг кундалик, маҳаллий, даврий нашрлар-
нинг номланиши, мақолани нашрга тайёрлаш жараёни асосий қисмни ташкил қилади. 

Аннотация.Основное содержание статьи – это тип СМИ, история происхождения пись-
менной информации во Франции, ежедневные, местные, периодические наименования француз-
ских газет, процесс подготовки статьи к публикации. 

Annotation. The main part of the article is the type of media, the history of the origin of written in-
formation in France, the daily, local, periodical naming of French newspapers, the process of prepara-
tion of the article for publication. 

Калит сўзлар: cарлавҳа, лекторат, медиаматн, кундалик матбуот, пуллик матбуот ва бе-
пул матбуот, муҳаррир, таҳририят. 

Ключевые слова: заглавие, каличество читателей, медиатекст, ежедневная пресса, плат-
ная пресса, бесплатная пресса, редактор, редакционная коллегия. 

Key words: title, number of readers, media text, daily press, paid press, free press, editor, edito-
rial board.  

 
Матбуот – ҳаёт кўзгусидир. Ҳаёт ҳақиқати шуни кўрсатадики, бугунги шиддатли давр бутун 

инсоният учун сиёсий онг ва ҳуқуқий саводхонликни шакллантириб боришни тақозо этади, шу-
нингдек, кенг миқёсдаги янгиланишлар жараёнига дахлдорликни оширишни ҳам касб этади. Хосе 
Мануэл Перес Торнеро шундай дейди: “Тилсиз мулоқот бўлмайди. Журналистикасиз демократия 
бўлмайди. Медиа ва ахборот саводхонлигисиз инсонлараро демократик мулоқот юзага келмайди”.  
Дарҳақиқат, матбуот ва медиа ҳаётимизга чуқур ва тезкор кириб бораётган маълумотлар ҳажми  
тобора ортиб бораётган янги глобал даврга кириб боришимиз жараёнида, матбуот ва жамият ўр-
тасидаги уйғунлик оммавий демократик мулоқотнинг энг яхши кафолати ҳисобланади. Бундай му-
лоқот инсонларнинг ўз ҳуқуқларини амалга оширишга эришишларига ҳисса қўшувчи ҳамда бу жа-
раёнда ҳал қилувчи омил саналади.    

Маълумки, матбуот – оммавий ахборот воситалари, ҳар доим жамиятда кўзгу васифасини 
ўтаган. Жамиятда содир бўладиган, ижтимоий ҳаётда юз берадиган турли хил воқеа ва ҳодисалар 
матбуот томонидан ёритилиб борилган. Биламизки, матбуотда материалларни ёритишда сарлавҳа-
лар муҳим аҳамият касб этади. Сарлавҳаларни ўрганиш жараёнида шу нарсага гувоҳ бўламизки, 
оммавий ахборот воситаларида ёритилган энг долзарб мавзулар, янгиликлар, эълонлар, муҳим ха-
барлар, саналар, суратлар шу газетанинг ўқишлилигини таъминлаш билан бир қаторда, давр билан 
ҳамоҳанг тарзда сиёсий, ижтимоий, иқтисодий вазиятлар ҳақида ҳам кўплаб маълумотларни омма-
га тақдим этиб боради.  

Инсон нигоҳи жамият ҳаётида, нафақат инсоният турмуш тарзи, ҳаёти, яшаш шароити, бал-
ки бутун коинот ва борлиқда содир бўлаётган янгидан-янги қирраларга қаратилгандир. Шундай 
экан, кундалик, ҳафталик, ойлик ва йиллик журнал ва газеталарни танлаб, истак-хоҳиш билан, эр-
кин ва мустақил ўқиш – бу ўша газета ёки журналнинг рейтинг даражасини ошишига, лекторат-
лари (lectaurat – фран. ўқувчилар сони) ортишига сабаб бўлади, шунингдек, мақола, эълон, анонс-
лардаги жумлаларнинг ифодалилиги, таъсирчанлилиги, лўндалиги ҳар доим газетхон эътибори-
нинг диққат марказида туради. 

Бугунги кунда  ахборот оқими шу қадар кучлики, ахборот – истеъмолчиларнинг қарашлари, 
қадриятлари ва идеалларини шакллатиришни, оммавий ахборот воситалари, яъни ёзма ва оғзаки 

матбуот тилини ўзлаштиришни, медиаматнларни таҳлил қила олишни тақозо этади. Хуршид Дўст-
муҳаммад таърифича, медиасаводхонлик: “ахборот маданияти” ёки “инфо этика”дир.¹ Газета ва 
журналларнинг илк муқовасидаги, сўнгра, кейинги саҳифалардаги энг катта-катта титрларни кўз-
дан кечириш одат тусига кирганлиги сир эмас. Рангларнинг тўғри танланганлиги, суратларнинг 
тиниқ, ёрқин ифодаланганлиги, ёки хабарларнинг мавзу доирасида жойлашган ўрни ҳам матбуот 
қонун-қоидалари ҳисобланади. Диққат-эътиборини тортган сарлавҳалар орқали газетхон ёритил-
ган янгиликларни маъно-моҳияти, содир бўлиш омиллари, сабаблари, усуллари, уларнинг ўзаро 
муносабатига доир фикрлар баёнига дуч келади.  

Агар услуб жиҳатдан қарайдиган бўлсак, реклама ва эълонлар учун расмийлик ва аниқлик, 
қисқалик хос саналади. Ижтимоий ва сиёсий материалларни ёритиш учун эса қўшма гаплар, эр-
гашган гаплардан фойдаланиш ўзига хос хусусият ҳисобланади. Кўнгилочар мавзудаги материал-
лар учун бадиий услубга мурожаат қилиш мумкин. Бу коммуникатив-экспрессивлик газетхоннинг 
ҳиссиётларига таъсир этиш, кўтаринкилик руҳини бериш орқали яққол кўзга кўринади. 

Францияда биринчи чоп этилган газета Теофаст Ренодо (Théofaste Renaudot) томонидан яра-
тилган бўлиб, 1631 йилнинг  сентябридан 1915 йилга қадар  Парижда нашр этилган,  ўша пайтдаги  
номи “La Gazette” деб аталган. Бугунги кунда бу “Petites Affiches” номи остида чоп этилади. 
Француз миллий кундалик матбуоти 30 дан ортиқ пуллик номларга эга ва шундан 15 таси 200000 
дан зиёд нусхада чоп этилади. Қолган кундалик газеталар бепул бўлиб, тарқатиш масаласида бе-
пул матбуот, асосан, пуллик матбуотни ортда қолдиради. Бепул матбуот, одатда, киоскаларда, га-
зета ва журнал сотиладиган дўконларда, метрога киравериш эшиклари олдида ва аҳоли серқатнов 
нуқталарга тарқатилади. Қуйида француз миллий баъзи кундалик матбуот номларини мисол тарз-
да берилганини кўриш мумкин: 

Француз миллий кундалик газеталар: 
1. ’ Equipe. 
2. L’Humanité. 
3. La Croix. 
4. France Soir. 
5. Metro. 
6. 20 minutes. 
7. Charente Libre. 
8. L’Est Républicain. 
9. L’Expansion. 
10. La Croix. 
11. La Provence. 
12. Le Monde. 
13. Le Parisien. 
14. La Tribune. 
15. Les Echos. 
16. Le Figaro. 

17. La Voix du Nord. 
18. Le Bien Public. 
19. Le Courrier de Mantes. 
20. Le Journal de Saône-et-Loire.  
21. Le Monde. 
22. Le Parisien. 
23. Le Républicain Lorrain. 
24.  Le Télégramme.  
25. Les Dernières Nouvelles d’Alsace.  
26. Les Echos.  
27. Lyon Capitale.  
28. Midi Libre. 
29. Ouest France. 
30. Sud Oest, etc.  

 

Француз вилоят газеталари 
1. Le Dauphiné libéré. 
2. Le Progrès de Lyon. 
3. Ouest-France. 
4. LeTélégramme de Bres. 
5. Paris-Normandie.  
6. Nice-matin.  
7. Var-matin,  
8. Corse-Matin. 
9. L’Yonne républicaine. 
10. La Voix du Nord. 
11. La Provence.  
12. Dernières Nouvelles d’Alsace.  
13. Le Républicain Lorrain. 

14. Le journal on line de Saône-et-Loire. 
15. Le Bien public Saône-et-Loire. 
16. L’Union de Reims.  
17. La Liberté de l’Est. 
18. L’Alsace Le Pays. 
19. La Montagne. 
20. Le Berry Républicain. 
21. Le Populaire. 
22. Le Journal du Centre., etc. 

Француз даврий нашрлари 
1. Courrier International. 
2. Les Clefs de l’actualité Junior. 
3.  Elle. 
4. L’Européen.  

8. Le Nouvel Observateur. 
9. Le Point. 
10. Le Monde de l’Education.  
11. Sciences et Avenir.  

5. L’Express. 
6.  Marianne. 
7. Le Monde Diplomatique. 

12. L’Etudiant. 
13. Phosphore.  
14. Télérama., etc. 

 
Бугунги нашрни яратишда француз газетаси таҳририяти барча журналистларни бирлаштира-

ди. Қолаверса, таҳририятнинг вазифаси газетанинг йўналишини аниқлаш, кун, ҳафта ёки ой кун 
тартибини тузиш, яъни нашр этиладиган мақолаларнинг сони ва мазмунини ёритишдан иборат бў-
лади. Бош муҳаррирни бўлим ёки хизмат учун жавобгар бўлиши мумкин бўлган бир ёки бир неча 
ёрдамчилар ва ёрдамчи ташкилотлар (халқаро, жамият, спорт, маданият, сиёсат) қўллаб-қувват-
лайди. Мақолаларнинг агентликка юборилишига қадар мақолалар танлови бўлиб ўтади. Таҳрири-
ятда конференция ўтказилиб, ушбу йиғилиш давомида журналистлар “янгиликларни нима қилиш-
ни” муҳокама қилиш учун тўпланишади. Баъзан у қаттиқ мунозараларга сабаб бўлади ва таҳрири-
ят таркибидаги маълумотларнинг ҳам айланишини таъминлайди. Дирскурс давомида ахборотни 
нашр қилиш учун зарур бўлган журналистик ахлоқ-одоб қоидаларини ҳисобга олган ҳолда, кун-
нинг мавзулари, шунингдек, уларнинг форматлари (интервью, маъруза, сўровнома, бош мақола) 
юзасидан қарор қабул қилинади.   

Bouclage (буклаж) – кундалик газета дорасида мавзулар, янгиликлар ёки журналистларнинг 
жойларда йиғадиган маълумотларига қараб, ўзгариб боради. Муайян вақтдан кейин газета ёпи-
лиши керак (кечаси босилган газета учун соат 20.00 дан 23.00 гача). Шунинг учун барча журна-
листлардан белгиланган муддатларга риоя қилишлари ва ўз нусхаларини белгиланган вақтда қай-
таришлари талаб қилинади. Мақолаларнинг сўнгги версияси (варианти) таҳририят котибларига 
юборилади. Таҳририят котиби ҳам журналист, ҳам муҳаррир, ҳам мухбир сингаридир. Унинг вази-
фаси – унга юборилган мақолаларни қайта ўқиш ва текшириш, сарлавҳани (субтитр, сарлавҳа, су-
титр, шапка, интертитр) аниқлаш ва матнни яхшироқ тақдим этилишини таъминлаш учун мақола-
ни намуна талабларига мослаштиришдан иборат. Мақолалар тузатилгандан ва форматлангандан 
сўнг, таҳририят котиби, муҳаррир ва иконограф ёрдами остида мақола макетида иштирок этади  
(саҳифага қўйиш жараёни). Саҳифа тўлиқ йиғилгандан сўнг, уни бош муҳаррир ёки бош таҳри-
рият котиби тасдиқлаган ҳолда, у босмахонага юборилади. Шу ўринда, ёзма матбуотнинг саноат-
лашуви билан газеталарнинг ажойиб номлари яратилган ва ҳали ҳам шу ном билан нашр этилади-
ган энг қадимги француз газеталари ёши бўйича: Le Figaro (1826), Le Progrès (1859), La Dépêche 
du Midi (1870), La Croix (1880), Ouest-Eclair (1899), Ouest France (1944), Les Ecos (1904) ва  
L’Humanité (1904) оммабоп ва кўп ўқиладиган газеталар сифатида ўз мавқеини ҳозиргача сақлаб 
келмоқда. 

Хулоса қилиб айтадиган бўлсак, ҳозирда техника асри, яъни техника соҳасининг жадал ри-
вожланаётганлигига қарамасдан, француз ёзма матбуоти томонидан нашр этилаётган газета ва 
журналлар ўзининг миллионлаб мухлисларига эгадир, чунки таҳририят томонидан оммага тақдим 
қилинаётган ижтимоий, сиёсий, маънавий ва маърифий мазмун сингдирилган кундалик, ҳафталик, 
ойлик ва йиллик прессалардаги сифатли ва долзарб янгиликларга тўла маълумотлардан воқиф бў-
лишади. Францияда оммавий ахборот воситалари ҳар доим газетхон эътиборидан четда қолмайди 
деб айтиш мумкин. 

